
Die gewoonte om na afloop van ƹ 
formule 1 motorwedren sjampanje 
oor die mense uit te spuit, het per 
ongeluk ontstaan in 1966 toe die 
sjampanje oor die skare uitgespuit 
het nadat dit vir ƹ hele ruk in die 
son gestaan het. So is daar ƹ soet, 
effe taai en koue oorwinnings-
tradisie gebore om die verbete stryd 
tussen renjaers af te sluit en terself-
dertyd die omstanders by die fees-
vieringe te betrek. 

Die vreugde van ƹ formule 1 oor-
winning stel op hierdie manier alle 
ander oorwinningsvieringe so effens 
in die skadu. Om ƹ R38 000 bottel 
Franse sjampanje oor jou ondersteu-
ners uit te spuit, is min van ons be-
skore, maar soms moet ons selfs die 
kleinste van oorwinnings met totale 
uitbundigheid en oorgawe vier. In 
elkeen van ons se lewens is daar 
oomblikke van genoegdoening en 
glorie wat jy nie noodwendig met 
groot fanfare van die dakke af hoef 
uit te basuin nie, maar jy moet ook 
nie nalaat om daarby stil te staan en 
dit te vier nie. 

Ons Menlo-spanne het die afgelope 
week weer voluit deelgeneem aan ƹ 
groot verskeidenheid aktiwiteite en 
wedstryde. Die oorwinning lê baie 
maal nie in die medaljes of die tel-
lings nie, maar eerder in die klein 
oorwinnings wat ongesiens ôn mens 
se lewe verander. Houe word akku-
raat uitgevoer, balle word raak ge-
vang en uitdagings word oorkom. ƹ 
Graad 10-leerder kom verby met ƹ 
groot glimlag en hy laat deurskemer 
dat hy 75% vir ƹ Wiskunde-toets 
behaal het. Hy het regtig hard ge-

werk en dié punt is ƹ oorwinning 
wat sy lewe en sy ingesteldheid oor 
die akademie waarlik in ƹ nuwe rig-
ting lei. òEk het vir my ma ƹ foto van 
die toets gestuur - vanmiddag gaan 
ons roomys eet na skool!ó Watwou 
sjampanje, roomys werk net so 
goed! 

Die skaakspan het verlede week die 
skaakliga aangepak. Om van die ge-
dugste teenstaanders uit te oorlê 
gebeur nie vanself nie. Die skaakbor-
de is met intensiteit uitgepak en aan-
gepak en ƹ paar kwetsende, kompe-
terende opmerkings ten spyt, is daar 

uiteindelik geseëvier. Die feit dat 
geen sjampanje oor skaakborde, ko-
nings of pionne verkwis is nie, weer-
spieël nie noodwendig die vreugde 
en trots van die oorwinning nie. Een 
ding is vir seker - die grootte van die 
skaakspeler bepaal nie die oorwin-
ning nie en dikteer nie noodwendig 
die grootte van die glimlag tydens 
die skaakmat-skuif nie. 

Die Omgeekomitee trek met sagte 

entoesiasme die toue saam van dit 
wat òMenlo maak, wat Menlo isó by-
mekaar. Vir dié omgeeskool van ons 
om in ander se drome te deel, bly ƹ 
voorreg en õn aksie waarby ons leer-
ders met oorgawe betrokke raak. 
Wanneer die koeverte ingehandig 
word en die insameling soos elke 
jaar alle verwagtinge oortref, word 
daar met groot dankbaarheid en en-
toesiasme van die oorvloed uitge-
deel. Die oorwinnings in die lewe is 
nie noodwendig almal ƹ duur sjam-
panjesproei werd nie, maar om die 
daaglikse droom-oomblikke raak te 
sien en tyd te maak om dit te vier, is 
dalk net wat nodig is om ons oë te 
oefen om te verseker dat ons in elke 
dag die mooi, die spesiale en die 
klein seëninge raaksien ð met ƹ ge-
oefende oog! 

Dalk moet ons ten spyte van die 
kouer weer tog maar die roomys 
gaan koop, iewers onder ƹ herfs-
boom se sjampanjekleurige blare in-
skuif en die lewe se oorwinnings 
vier, al is dit net daardie 5 punte 
meer waarvoor daar hard gewerk is 
of die oomblik van genoegdoening in 
ƹ kind se oë. Oorwinnings het heel 
moontlik nie soveel met wen te 
doen as met voluit wees waar jy 
moet wees nie. 

Mag daar op hierdie dag en in hierdie 
oomblik ƹ paar sjampanjespatsels 
oor ons lewens waai en mag ons be-
reid wees om nader te tree om deel 
te wees van die vreugde ð ander sƹ 
en ons eie, sodat ons môre weer al 
die propskiet-oomblikke in die lewe 
sal raaksien en tyd sal maak om 
daarby stil te staan. 

Kom bid saam elke Donderdagoggend van ±07:30 af in die sitka-
mer van die koshuis. Kontak gerus, òMa's wat omgee" @ 083 543 
3959. 

2 Kor. 5:4 -7 (NLV):  

òTerwyl ons nog in die aardse tentwoning bly, kry ons swaar en 
kreun ons omdat ons nie gestroop wil word van ons aardse wo-
ning nie, maar met die hemelse woning beklee wil word. So sal 
wat sterflik is, verteer word deur die eintlike lewe. Hy wat ons 
hiervoor gereedgemaak het, is God. Hy het aan ons die deposito 
van die Gees as waarborg gegee. Ons is dus altyd vol moed om-
dat ons weet dat alhoewel ons nog in die liggaam woon, ons eint-
like woning by die Here is, want ons leef deur te glo en nie deur 
te sien nie.ó 

 

17/05  
Koor: Optrede saam met Akustika Kamerkoor (Skoolsaal, 19:30 
- kaartjies @ R50 by Menlo-ontvangs en by die deure) 

18/05  
LET WEL DAT DIE SKOOL OM 12:30 SLUIT A.G.V. ATKV-
REDENAARS SE SEMIFINAAL HIER OP MENLO-BODEM 
Redenaars: ATKV-semifinaal 
Muurbal: NJSA Geslote kampioenskappe (tot 20/05) 
Landloop: Aflosbyeenkoms (tuis) 
Tennis: GN-liga (seniorseuns) 

19/05  
Hokkie: Dogtersliga (PHSG, tuis) 
Rugby: Nelspruit (tuis) 
Netbal: òWilde Westeó kuieraand (Saal, 18:30 @R50,00 per 
leerder) 

21/05  
Netbal: Liga teen Waterkloof (tuis) 

22/05  
Koor: Eisteddfod 

23/05  
Netbal: Liga teen AHMP (tuis) 

24/05  
Koor: Optrede UP Camerata Koorfees (Musaion, 18:00-21:00) 

25/05  
Tennis: Ravat-fondsinsameling (Saal, 19:00) 
Landloop: Aflos 4 x 2km (Hoërskool Vorentoe) 
Muurbal: NJSA Topskole-toernooi 

25/05 en 26/05  
Wintersport: Garsfontein (weg) 

25/08  
Menlo-wynveiling 

 



Die wintereksamen lê om die draai en loer en ons vestig graag u aandag op die 
rooster wat beskikbaar is op die webtuiste. Graad 10 tot 12 lê hulle eerste vrae-
stelle reeds af op Maandag, 28 Mei en graad 8 tot 9 val in op Dinsdag, 5 Junie. 
Klik hier om u te vereenselwig met die datums en tydsduur van die vraestelle. 
Absolut akademie! 

 

Menlo se jaarlikse liefdadigheidsweek het hierdie week afgeskop. Ja, dit is weer 
daardie tyd van die jaar waar Menlo-mense hulle harte, laaie en beursies oop-
maak om te help waar daar ƹ behoefte is. 

Soos in die verlede, is die omgeekoeverte aan leerders uitgedeel en ons wil by 
voorbaat baie dankie sê vir u bereidwilligheid om die koeverte so effe swaarder 
terug te stuur skool toe. 

Nog ƹ inisiatief wat verlede jaar tydens ons omgeeweek ƹ vuurwarm kleurvolle 
sukses was, is die sokkieprojek, òMei-sokkiesó. Leerders word aangemoedig om 
nuwe of tweedehandse sokkies (oud is reg maar stukkend hou ons liewer weg) 
skool toe te bring om sodoende ƹ behoeftige persoon se voete warm te maak 
gedurende die winter. Het u geweet dat daar feitlik altyd ƹ tekort is aan sokkies 
wanneer klere ingesamel word? Vandaar die gedagte om gedurende Mei-maand 
die fokus op warm voete te plaas. Sokkies moet asseblief hulle weg vind na leer-
ders se voogklasse om te help om die teiken van 3000 pare sokkies te bereik. 

Die Omgeekomitee deel die sokkies tydens ƹ uitreikgeleentheid uit aan behoefti-
ge mense in die gemeenskap, wat geïdentifiseer word deur die komitee. Ons hou 
u op hoogte van dié aksie waar ons graag die ekstra myl stap om ander se win-
terpaadjies warm te maak! 

 

By Menlo dra ons elke leerder se welstand op die hart. U is welkom om enige 
saak/versoek rakende u kind met sy/haar graadvoog te bespreek. Die graadvoog-
de sal dan met die spesifieke personeellede kontak maak, soos benodig. Laat ge-
rus ƹ boodskap by die Menlo-ontvangs (012-361 7738) of kontak u leerder se 
graadvoog direk per e-pos: 

Graad 8 -voogde: Mnr. Hanno Roux en me. Ilse van Niekerk 
hanno.roux@menlopark.co.za 
ilse.vanniekerk@menlopark.co.za 

Graad 9 -voogde: Mnr. Phillip Erasmus en me. Fransie Roberts 
phillip.erasmus@menlopark.co.za 
fransie.roberts@menlopark.co.za 

Graad 10-voogde: Mnr. Hans Moolman en me. Hannas Smit 
hans.moolman@menlopark.co.za 
hannas.smit@menlopark.co.za 

Graad 11-voogde: Mnr. Vihann Oosthuizen en me. Ermyntrude Foord 
vihann.oosthuizen@menlopark.co.za 
ermyntrude.foord@menlopark.co.za 

Graad 12-voogde: Me. Marina Hasenjager en mnr. Sylvester Booysen 
marina.hasenjager@menlopark.co.za 
sylvester.booysen@menlopark.co.za 

 

http://www.menlopark.co.za/index.php/aflaaibaar/584-wintereksamen-2018/file


 

Ons onderwysers praat, leef en onderrig ons taal  

Die ATKV het verlede week by ƹ intieme funksie by die Voortrekkermonument 
hulde gebring aan onderwysers wat õn uitsonderlike bydrae tot Afrikaans gemaak 
het, deur die aantal jare wat hulle voor klasse gestaan het en Afrikaans as hulle 
passie uitgeleef en oorgedra het. 

Ons eie dr. Wessel van Tonder is vereer vir die 45 jaar waarin hy leerders nie 
net begelei het tot ƹ liefde vir Afrikaans nie, maar ƹ passie vir woordeskat, spel-
ling, poësie en prosa by elke leerder wat oor sy pad gekom het, gevestig het. 
Die ATKV het ƹ oorkonde oorhandig aan dr. Van Tonder en Etienne Cronje en 
Natalie Hanekom het die skool by hierdie funksie verteenwoordig. 

Dr. van Tonder het verlede jaar aan die einde van sy Afrikaanse pad by Menlo 
gekom en uitgetree na afloop van ƹ noemenswaardige loopbaan in die onder-
wys. Dit was vir ons ƹ groot voorreg om dr. Van Tonder as deel van die perso-
neel te kon hê - oud-Parkies en kollegas kan getuig van sy uitsonderlike kennis 
asook die merkwaardige manier waarop hy met mense omgegaan het. Die pad 
wat hy hier op Menlo-bodem gestap het, is waarlik sonder gelyke. Ons salueer 
hiermee ƹ groot gees en wens hom net voorspoed en seën toe. 

 

Sportsimposium  

Die jaarlikse sportsimposium is op Dinsdag 15 Mei deur die Sportkomitee van 
die Parkieraad aangebied. Johan Roets, voormalige heelagter vir die Bulls-
rugbyspan was die gasspreker vir die aand en het nie net sy kennis rakende 
sportleierskap met die gehoor gedeel nie, maar die staaltjies oor sy lewenserva-
rings was vir ons jong Menlo-sportlui van groot waarde. Na afloop van die ge-
leentheid was almal opnuut gemotiveer om hard te werk en met entoesiasme 
hulle drome na te jaag. Baie dankie aan Elita van Staden en die Sportkomitee van 
die Parkieraad vir die organisasie van hierdie spesiale aand op die Menlo-
sportkalender. 

Matrieks 2017 - Absolut Aõs 

Verlede jaar se matrieks is amper vir ƹ halwe jaar reeds deel van die Menlo-
alumni. Ons is baie trots om te kan verslag lewer oor die hermerkuitslae van 
2017, waarin hierdie oud-Parkies hulle oes van onderskeidings vergroot het van 
ƹ ongelooflike 731 na ƹ nog meer merkwaardige 752! 

Die volgende leerders het nog ƹ onderskeiding by hulle totale gevoeg:  
Marni de Wet, Zoë Moll, Danielle Dreyer, Gustav Rohde, Justin Sadie, Jean 
Klopper, Reghardt Malan, Mark Smit, Anita Strydom, Dirk Thuynsma, Eric van 
der Walt, Lisa van der Walt, Nadia van Rooyen, Danielle Venter, Chaan Stry-
dom en Chris-Marié van Wyk. 
Adele Nel het 2 onderskeidings by haar totaal gevoeg en Anice le Roux spog 
met 3 onderskeidings ekstra. 
Baie geluk aan elkeen van hierdie oudleerders wat met soveel toewyding en 
deursettingsvermoë hulle matriekeksamens hier afgelê het. Menlo se beste wen-
se vergesel hulle die toekoms in! 

 



Vriendskaplik vs Ben Vorster  

Op Saterdag, 12 Mei het die Menlo-netbalspanne ƹ fees van netbal opgedis in 
vriendskaplike kragmetings teen Hoërskool Ben Vorster. Die volgende spanne 
het in ƹ goeie gees meegeding en die wenner van die dag was vir seker netbal! 

o/14A: Menlo 24; Ben Vorster 16 
o/14C: Menlo 30; Ben Vorster 13 

o/15A: Menlo 25; Ben Vorster 18 
o/15C: Menlo 39; Ben Vorster 11 

o/16A: Menlo 10; Ben Vorster 19 
o/16C: Menlo 22; Ben Vorster 9 

o/17A: Menlo 15; Ben Vorster 31 

Derdespan: Menlo 16; Ben Vorster 13 
Ontwikkelingsoefengroep: Menlo 29; Ben Vorster o/19A 39 

Ligakragmetings vs Hoërskool Zwartkop  

Die netballiga kry absolut momentum en op Woensdagmiddag, 16 Mei het ons 
meisies in ligakragmetings teen Hoërskool Zwartkop meegeding op hulle bane. 
Ons is baie trots op die praguitslae maar meer nog op die entoesiastiese manier 
waarop ons meisies die bane laat bewe het met netbal uit die boonste rakke! 
Sterkte vir volgende week waarin ons die liga met mening aandurf met kragme-
tings teen Waterkloof, AHMS en Garsfontein. 

o/14A: Menlo 24; Zwarries 12  o/17A: Menlo 23; Zwarries 19 
o/14B: Menlo 31; Zwarries 10  o/17B: Menlo 27; Zwarries 6 
o/14C: Menlo 30; Zwarries 15 
o/14D: Menlo 31; Zwarries 6 

o/15A: Menlo 16; Zwarries 18  o/19A: Menlo 33; Zwarries 31 
o/15B: Menlo 36; Zwarries 13  o/19B: Menlo 19; Zwarries 21 
o/15C: Menlo 29; Zwarries 8  o/19C: Menlo 29; Zwarries 10 
o/15D: Menlo 22; Zwarries 4  o/19D: Menlo 24; Zwarries 2 

o/16A: Menlo 22; Zwarries 19 
o/16B: Menlo 22; Zwarries 13 
o/16C: Menlo 36; Zwarries 8 
o/16D: Menlo 30; Zwarries 3 

 



Menlo-meisieshokkie het op Saterdag, 12 Mei die spanne van Midstream Col-
lege op hulle groen astro in ligakragmetings aangedurf, en soos volg presteer: 

o/14A: Menlo wen 1-0  o/14B: Menlo wen 2-0  o/14C: Menlo wen 4-0 
o/15A: Menlo wen 2-0  o/15B: Menlo wen 2-0  o/15C: Menlo verloor 0-2 
o/16A: Menlo wen 4-1  o/16B: Menlo wen 5-0  o/16C: Menlo wen 6-0 
Eerstes: Menlo wen 7-0  Tweedes: Menlo wen 5-0  Derdes: Menlo verloor 2-3 

Die pragtige fotoõs hiernaas word gebruik met die vriendelike vergunning van 
Douglas Hill. 

Baie geluk aan die volgende Menlo-hokkiemeisies wat Gauteng Noord trots 
gaan verteenwoordig: 

o/14: Carmie du Preez, Clarise Swart, Danielle Rheeder, Nicola Steidler, Nico-
la Vermeulen en Richele Norval. 
o/15: Chrizel Beyers, Lauren Coetser en Micae Myburgh. 
o/16: Cara du Plessis, Danèlle van der Walt, Dete Schutte, Emmeré Steen-
kamp, Nicci Labuschagne, Nicola van Vuuren en Noèlle van der Walt. 
o/18: Chanté Ferreira, Elita van Staden, Hanrie Louw, Lise Prinsloo, Maricia 
Theunissen, Ritasha Theunissen en Tunet Trumpie. 

 

Menlo -gees - almal wil hier wees!  

Menlo-gees is iets wat ƹ mens se hart in besit neem en wat trots deur jou 
are bruis ... dit veroorsaak õn Menlo-golf soos min wat dwarsdeur die stad 
aanvoelbaar is. Hierdie naweek word daar weer gewoeker met talent en die 
bedrywighede word afgeskop op Vrydagmiddag wanneer die ATKV-
redenaars in die semifinaal hulle verskillende redes aanvoer - 13 Menlo-
sprekers is slaggereed om die woord te voer en die beoordelaars van hulle 
standpunte te oortuig. Daarna trek die langasem-landlopers los met ôn reu-
se middag-aand aflosbyeenkoms waartydens ons 30 skole verwelkom om 
ons Menlo-land met tekkies en langasems te verken. Saterdagoggend skop 
die rugby douvoordag af en sluit die naweek se aktiwiteite af met die Eer-
stes wat om 12:20 afskop. 

Ons sien baie daarna uit om ƹ menigte Parkies, netjies in uitgaandrag op die pawiljoen dop te hou, gereed om die 
Menlo-gees ten toon te stel en trots op die televisie te vertoon. Ons weet elke Menlo-hart is hier, want elke Par-
kie is hier! 

 

  



Die Menlo-meisietennisspanne het die afgelope week 
die voorreg gehad om deel te wees van die 21ste aan-
bieding van die Amanda Coetzer-tennistoernooi in 
Bloemfontein. Hierdie toernooi is bekend as een van 
die sterkste toernooie in die land vir meisies en topsko-
le ding mee vir die titel. Die agt skole wat mekaar die 
stryd hierdie jaar aangesê het, is: Die Meisieskool Oran-
je, Hoër Meisieskool Bloemhof, Die Hoërskool Menlo-
park, Hoërskool Waterkloof, Afrikaanse Hoër Mei-
sieskool Pretoria, Hoërskool Stellenbosch, Paarl Gimna-
sium en Clarendon High School for Girls. 

Die seniormeisiespan het bestaan uit: Shanri Nortjé, Iné 
Lamprecht, Danèlle van der Walt, Noèlle van der Walt, 
Kyla Steyn, Roné van Wyk en Caty van Rensburg. In die 
rondomtaliefase seëvier ons teen AHMP en Stellen-
bosch. Ons seniordames moes egter die knie buig teen 
Oranje, wat later as wenner van die toernooi gekroon 
is! In die semifinaal meet ons kragte teen Bloemhof, 
maar die Kapenaars was net te sterk. Hulle stap uitein-
delik as die naaswenners van die toernooi van die baan 
af. Menlo het teen Waterkloof uitgespeel vir die derde 
of vierde plek, maar reën het egter spel onderbreek en 

ons moes tevrede wees om die derde posisie met Wa-
terkloof te deel. Nogtans is ons trots op die uiters 
kompeterende tennis wat die tennismeisies vir ons op-
gedis het, selfs teen die wenners en naaswenners!  

Die volgende dames was deel van die juniormeisiespan: 
Mi-Kae Conradie, Leila Mellet, Nadia Frylinck, Juliet 
Klopper en Anika Visser. Hierdie jong spannetjie het 
deelgeneem in die o/15-afdeling en het verras deur vir 
Clarendon in die rondomtaliefase uit te stof, wat hulle 
3de in hulle groep geplaas het. Hulle het in hulle uit-
speelwedstryd teen die nommer 4 in die ander groep te 
staan gekom en vir Stellenbosch in die oorkruiswed-
stryd gewen. Daarna moes hulle uitspeel vir posisie 5 of 
6 en weereens het reën hulle aanslag onderbreek. Die 
5de plek saam met Paarl Gimnasium, is egter waarlik ƹ 
prestasie vir so ƹ jong en onervare span - baie geluk! 
So ƹ toernooi sorg ook vir groot pret saam met al die 
harde werk. ƹ Geesbougeleentheid het die toernooi 
afgeskop en ƹ rolbalkompetisie het nie net gees gebou 
nie maar ook vriendskappe met opponente verseker. 
Ons juniorspan word aangewys as die wenners in die 
o/15-afdeling. Absolut tennis! 

 

Seunseerstespan vs H/s Eldoraigne  

Reënweer het gesorg dat ons eerstespan hokkieseuns 
eers die afgelope naweek hulle ligawedstryd teen Ho-
ërskool Eldoraigne kon speel. Ons verslaan hulle met 
groot welslae - baie geluk met julle 5-1 oorwinning. 

o/14C - en o/16C -seuns vs St Albanõs 

Nog twee wedstryde wat ingehaal moes word as ge-
volg van onvoorsiene omstandighede, is twee kragme-
tings teen St Albans wat soos volg verloop het: 

o/14C: Menlo verloor 0-1 
o/16C: Menlo wen 4-0 

 

Amanda Coetzer -tennistoernooi  



Absolut breinkrag by TUKSreeks  

In die skaakwêreld, waar konstante en optimale breinkrag vereis 
word vir splinternuwe strategieë om jou koningin te beskerm en 
haar uit probleme met die matte van dié wêreld te hou, benodig 
ƹ mens waarlik superkragte. Wanneer ƹ mens boonop in die uit-
dagende oorlogreeks, ook bekend as die TUKSreeks, jou skuiwe 
vir ƹ volle drie dae aanmekaar moet beplan, onwikkel ƹ mens 
bewondering vir dié Parkie-meesterbreine. 

Baie geluk aan elke Menlo-skaakspeler wat met merkwaardige 
uithouvermoë en slim skuiwe die vyand uitoorlê het en ons skool 
met trots verteenwoordig het! 

Ligawedstryde  

Die Menlo Að en B-skaakspanne het onlangs oortuigend met hul-
le opponente afgereken in die volgende ligakragmetings: 

o/19A: Menlo seëvier teen Afrikaanse Hoër Seunskool met 4/2 

o/19B: Menlo troef vir Midstream B, ook met 4/2 

 

Die Spur MTB Skolereeks 2018 het aangebreek en 60 Menlo
-fietsryers het in die eerste resies van hierdie reeks na Phoenix 
High School in Vereeniging gereis om op Saterdag, 12 Mei ons 
pad na die 2018-finaal te begin!  

Die byeenkoms staan bekend as die Tour de Vaal en ons span 
fietsryers het die opponente (± 640 van hulle) maar vaal laat lyk!  

Splinternuwe fietsrykouse het ekstra trapkrag verleen en ons 
kan nie wag om te sien watter prestasies ons fietsryspan hierdie 
seisoen gaan lostrap nie.  

Baie geluk aan elke deelnemer wat sy deel gedoen het om Menlo 
se naam hoog te hou.  

Die volgende deelnemers het ƹ draai onder die eerste vyf plek-
ke van die byeenkoms gemaak: 

Subjunior-meisies:  
Nicola du Plessis (2de) 

Jeugdogters - o/15:  
Marjoné Strydom (1ste - voorlopertrui in dié kategorie is ook 
aan Marjoné toegeken) en Talia Behr (5de). 

Jeugseuns - o/15: 
Philip Morkel (2de) en Ben du Plessis (4de). 

Jeugdogters - o/16:  
Lenka Labuschagne (5de) 

Juniordogters:  
Nicola van der Walt (5de) 

Die volgende skolereekswedren vind in Augustus plaas, maar 
ons wens ons fietsryers sterkte toe vir die menigte wedrenne 
wat tot dan beplan word! 

 


